
				এই পাতাটির মুদ্রণ সংশোধন করা প্রয়োজন। 
ফাস্তুন, ১৩১৯ । ‘মেঘদূতে’র সমস্যাপুরােণ । 哈8汉
ডাক্তার ফ্রিট প্রভৃতির মতে ৬১০ খৃষ্টাব্দে শ্রীহৰ্ষবৰ্দ্ধানের সাহিত সত্যাশ্রয় পুলিকেশীর যুদ্ধ সজঘটিত হইয়াছিল। মহাকবি বাণভট্ট শ্রীহর্ষের সভাসদ ছিলেন। ( ১৩১৮ সালের কার্ত্তিক মাসের অৰ্চনায় মল্লিখিত ‘রত্নাবলীর প্রণেতা” ইতিশীর্ষক প্রবন্ধ দ্রষ্টব্য। ) তিনিও স্বরচিত 'হর্ষচরিত’ নামক গন্ত কাব্যে কালিদাসকে পূর্ববর্ত্তী কবি বলিয়া কীর্ত্তন করিয়াছেন।* সুতরাং মহাকবি কালিদাস কোনও রূপেই শকীয় অষ্টম শতাব্দীর জিনসেনের সমসাময়িক হইতে পারেন না, ইহা নিঃসন্দেহে বলা যাইতে পারে।
টীকালেখকের তথাকথিত কাহিনী যে নিতান্তই অযৌক্তিক, তাহা এই কাব্যের উপান্ত্য শ্লোক পাঠ করিলেও স্পষ্ট হৃদয়ঙ্গম হয়। কবি লিখিয়াছেন,-
“ইতি বিরচিতমেতৎ কাব্যমাবেষ্ট্য মেঘং বহুগুণমপদোষং কালিদাসম্ভ কাব্যম।” যদি কালিদাসকে অপমানিত করাই গ্রন্থকার জিনসেনের উদ্দেশ্য ছিল, তবে তিনি কাব্যের শেষে কালিদাসের নামোল্লেখ পূর্বক তাহার ‘মেঘদূতে’র প্রশংসা করিবেন কেন ? এই শ্লোকটি যে প্রক্ষিপ্ত, তাহাও বলা যায় না। কারণ, টীকাকার অন্যান্য শ্লোকের ন্যায়। এ শ্লোকেরও যথারীতি ব্যাখ্যা করিয়াছেন।
‘পার্শ্বভু্যুদয়’ কাব্যের রচনা-প্রণালী প্রথম শ্রেণীর না হইলেও ইহা যে অপর একখানি কাব্যের সমস্ত শ্লোককে মন্তঃপ্রবিষ্ট করিয়া রচিত হইয়াছে, ইহাতেই এই কাব্যের অসাধারণত্ব । সম্ভবতঃ একখানি কাব্যের আদ্যোপান্ত শ্লোকাবলী গ্রহণ পূর্বক এইভাবে আর কোনও কাব্য প্রণীত হয় নাই।
‘মেঘদূতে’র প্রত্যেক শ্লোকের অন্তিম চরণ গ্রহণপূর্বক জৈন দ্বাবিংশ তীর্থDBDBB BDBDB DBD DBBB DD DBBDBD DBD DBDYDBB SDDBS নামক কোনও জৈন কবি ‘নেমিদূত’ নামক একখানি খণ্ড কাব্য প্রণয়ন করিয়াছেন, দেখিতে পাওয়া যায় । পুস্তকখানি মারাঠী অনুবাদের সহিত

